
Dokument Konsultimi
I Draftit Fillestar të Koncept Dokumentit për Rregullimin e Fushës se Shërbimeve Sociale dhe Familjare
Nëntor,2018
1.Përmbledhje e shkurtër 
Marrë parasysh vështirësitë e Ministrisë së Punës dhe Mirëqenies Sociale në zbatimin e Ligjit Nr. 02/L-17 Për Shërbime Sociale dhe Familjare, të plotësuar dhe ndryshuar me Ligjin Nr.04/L-081, si dhe bazuar në nevojat e identifikuara të grupeve të cenuara, gamën e shërbimeve sociale që ofrohen në vend, dhe ndryshimet që kanë ndodhur në shërbimet sociale dhe familjare, Ministria e Punës dhe Mirëqenies Sociale ka marrë iniciativën e hartimit të Koncept Dokumentit për Shërbimet Sociale dhe Familjare. Koncept Dokumenti planifikon riorganizmin e shërbimeve sociale dhe familjare në lidhje me komponentin e ndryshimit të bazës ligjore të Shërbimeve Sociale dhe Familjare dhe kërkesën e Strategjisë Sektoriale të MPMS 2018-2022, në lidhje me komponentën e mbrojtjes sociale, gjegjësisht shërbimeve sociale dhe familjare.
 2.Përshkrimi i shkurtër i çështjes

Ky koncept dokument synon riorganizimin e shërbimeve sociale dhe familjare në lidhje me komponentin e ndryshimit të bazës ligjore të Shërbimeve Sociale dhe Familjare. Në kontekstin aktual janë evidente disa sfida që grupi i punues i ka identifikuar e që ndërlidhen me cilësinë e shërbimeve sociale si mungesa e qëndrueshmërisë së ofrimit të shërbimeve sociale dhe familjare për shkak të kompetencave jo mirë të definuara; qasja reaktive e QPS-ve kur rastet behen akute apo emergjente, duke lënë mënjanë përqëndrimin në shërbime parandaluese; mungesa e informimit të qytetarëve se ku mund te marrin shërbime dhe çfarë shërbimeve sociale dhe familjare ofrohen; monitorimi dhe inspektimi i mangët i cilësisë së shërbimeve sociale dhe familjare; financimi aktual i ndarë nga qeveria dhe komunat është i pamjaftueshëm për të garantuar cilesi adekuate ne shërbime sociale dhe familjare; si dhe mungesa e procedurave dhe instrumenteve adekuate per kontraktim te sherbimeve sociale dhe familjare. Këto probleme kërkojnë adresim shpejtë dhe të drejtë në mënyrë që shërbimet të jenë në nivel dhe cilësi të duhur, bazuar në legjislacionin në fuqi si dhe instrumentet ndërkombëtare siç është Korniza e Cilësisë së Shërbimit Social. Koncept Dokumenti i paraprin Ligjit për Shërbime Sociale dhe Familjare, dhe synon të rregullojë këto çështje:
· Përcaktimin e përgjegjësive dhe kompetencave të institucioneve të nivelit qendror dhe lokal dhe ofruesve të shërbimeve sociale dhe familjare,
· Përmirësimin e qasjes ndaj shërbimeve sociale dhe familjare duke i vendosur ato me pranë qytetarëve,
· Klasifikimin dhe organizimin e Shërbimeve Sociale dhe Familjare,
· Rritjen e cilësisë së shërbimeve sociale dhe familjare,
· Financimin e qëndrueshëm i shërbimeve sociale dhe familjare.
Me rastin e aprovimit të Koncept Dokumentit për hartimin e Projektligit të ri për Shërbime Sociale dhe Familjare synohet që brenda një viti të hartohet Projektligji nga ekipi i themeluar nga MPMS, në bashkëpunim me të gjitha palët e interesit dhe të hyjë në fuqi më 1 janar 2020. Nga dy deri në pesë vitet e ardhshme, do të sigurohet zbatimi i përpiktë i Ligjit të ri, nëpërmjet mekanizmave adekuate dhe akteve nënligjore (nëse është e nevojshme).
3.Qëllimi i Konsultimit
Nisma për hartimin e Koncept Dokumentit për Shërbimet Social dhe Familjare është karakterizuar me një bashkëpunim të ngushtë mes sektorit qeveritar (nacional dhe lokal) dhe organizatave jo-qeveritare (vendore dhe ndërkombëtare), të cilët që nga fillimi kanë qenë palë partnere në hartimin e dokumentit dhe kanë pasur rol dhe kontribut të rëndësishëm në tërë procesin. Grupi punues për hartimin e koncept dokumentit gjatë gjithë procesit ka qenë i interesuar që të përfshijkë numër sa më të madhe të përfaqësuesve të subjekteve të ndryshme me qëllim të hartimit të një dokumenti gjithëpërfshirës, real dhe të zbatueshëm në praktikë. Mirëpo, për të qenë sa më korrekt dhe tranparent, si dhe duke marrë parasysh rëndësinë e dokumentit për shërbimet sociale dhe familjare në Kosovë, lansohet ky dokument për konsultim me publikun. Kjo bëhet pikërisht për përfshirje të komenteve, vlerësimeve dhe sygjerimeve shtesë për të gjithë të interesuarit. 

Për këtë, Qeveria e Kosovës  ka konsideruar që forma më e mirë e procesit të politikë-bërjes në aspektin legjislativ, është konsultimi online me grupet e interesit, të cilat në një mënyrë apo tjetër, ndikojnë drejtpërdrejtë në përmirësimin e cilësisë së akteve ligjore dhe nënligjore dhe në këtë rast edhe  të këtij Koncept Dokumenti.

Ofrimi i përgjigjeve të qarta dhe të argumentuara do të kontribuonte drejtpërdrejtë në përmirësimin dhe pasurimin e cilësisë së koncept dokumentit, e rrjedhimisht edhe të Projektligjit të ri për Shërbimet Sociale dhe Familjare. Të gjitha komentet, rekomandimet dhe alternativat e propozuara, do të do të shqyrtohen dhe analizohen me përpikmëri dhe përfshihen nëse ato janë në linjë të dokumentit.
4.Afati përfundimtar për dhënien e komenteve

Afati përfundimtar për dhënien e komenteve në kuadër të procesit të konsultimit online për Koncept Dokumentin për Shërbimet Sociale dhe Familjare është data 05 Dhjetor 2018 deri në orën 12:00. 

Komentet duhet të dorëzohen në formë elektronike në e-mail adresën:          Lutfi.Bislimi@rks-gov.net me titull “Kontribut në procesin e konsultimit për Koncept Dokumentin për Shërbimet Sociale dhe Familjare”. 
Në kuadër të këtij procesi të konsultimit, do të ftohen për konsultim, duke mos u kufizuar:

-Zyra e Komisionit Evropian në Kosovë;
- Zyra e UNICEF-it në Kosovë;
- Save the Children në Kosovë;
-Terre des hommes në Kosovë;

-Lidhja e Qendrave për Punë Sociale;
-Koalicioni për Mbrojtje të Fëmijëve në Kosovë;

-Departamenti për të Drejtat e Njeriut dhe Komunitet të OSBE-së;

-Rrjeti i Grupit të Grave të Kosovës;

-Koalicionit për Drejtësi Sociale;

-OJQ dhe Shoqatat e licencuara për shërbime sociale dhe familjare;

-Të tjera.

Bashkëngjitur me këtë dokument, gjeni edhe Koncept Dokumentin për Shërbimet Sociale dhe Familjar.
Ju lutem, që komentet tuaja të ofrohen sipas udhëzimeve të shënuara më poshtë:

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyçe të këtij dokumenti.

	
	Çështjet kyçe
	Komente rreth draftit aktual
	Komente shtesë

	1
	Cilat janë problemet kryesore të sistemit të shërbimeve sociale dhe familjare? Çfarë mendoni, a i ka adresuar këto probleme si duhet koncept-dokumenti i ofruar i Ministrisë së Punës dhe Mirëqenies Sociale?
	
	

	2
	A e vlerësoni se duhet të ketë reformë të plotë të shërbimeve sociale dhe familjare apo vetëm ndërhyrje të vogla në sistemin e tanishëm të shërbimeve sociale? Në këtë kuptim, si i shihni propozimet në koncept dokumentin e ofruar?
	
	

	3
	A mendoni se janë identifikuar në mënyrë të duhur sfidat e ligjit aktual të shërbimeve sociale dhe familjare? A keni identifikuar ju sfida tjera që nuk i shihni të elaboruara në këtë koncept dokument?
	
	

	4
	A mendoni se klasifikimi aktual i kornizës së shërbimeve sociale dhe familjare është adekuat? Si ju duken opsionet e ofruara të koncept-dokumentit?
	
	

	5
	Çfarë mendoni për ndryshimin e procedurave aktuale të licencimit? Si e vlerësoni mendimin që QPS-të të licencohen si institucione jopublike me të vetmin qëllim rritjen e cilësisë së shërbimeve sociale dhe familjare?
	
	

	6.
	Çfarë mendoni për modelet e shërbimeve të përfshira si praktika të mira ndërkombëtare? A janë të zbatueshme ato në kontekstin tonë? A mund të propozoni modele tjera ndërkombëtare për këto kategori, që do të mund të përfshiheshin në këtë koncept dokument?
	
	

	7.
	Si e vlerësoni monitorimin dhe inspektimin aktual? Çfarë mendoni për idenë e formimit të një njësie të veqantë nga DPSF për inspektim? Si e shihni mënyrën si është propozuar në këtë koncept dokument?
	
	

	8.
	A mendoni se duhet të rishikohen standardet minimale të cilësisë, siç edhe propozon ky koncept dokument?
	
	

	9.
	A mendoni se QPS-të duhet të ndërrojnë qasjen e tyre drejt ofrimit të më shumë shërbimeve parandaluese dhe më afër qytetarëve në nevojë ashtu siç e parasheh ky koncept dokument? 
	
	

	10.
	A mendoni se ndarja e përgjegjësive dhe kompetencave ka nevojë për rishqyrtim dhe ridizajnim ashtu siç është paraparë në koncept dokument?
	
	

	11.
	A mendon se duhet të krijohet një qendër trajnuese për trajnim të vazhdueshëm brenda MPMS për ofruesit e shërbimeve sociale dhe familjare ashtu siç është propozuar në këtë koncept dokument, apo vlerësoni që ndonjë opcion/mekanizëm tjetër do të ishte më efektiv? 
	
	

	12.
	A duhet familjeve strehuese të ju njihet statusi i ofruesit të shërbimeve siç është propozuar në këtë koncept dokument?
	
	

	13.
	A mendoni se duhet të zhvillohet një sistem për informimin dhe referimin e personave në nevojë për shërbimet sociale përmes përfshirjes së komunitetit, shkollave, institucioneve shëndetësore parësore, komunitetit fetar dhe vullnetarëve siç është propozuar në këtë koncept dokument? 
	
	

	14.
	Si e vlerësoni krijimin e qasjes për shërbime sociale në qendrat e modelit “çdo shërbim në një vend” apo “One Stop Shop” brenda institucioneve komunale e propozuar poashtu në këtë dokument?
	
	

	15.
	A mendoni se për një financim të qëndrueshëm të shërbimeve sociale dhe familjare nevojitet krijimi i një granti specifik për shërbime sociale dhe familjare që është paraparë në këtë koncept dokument? 
	
	

	16.
	Sa mendoni se është i nevojshëm dhe i dobishëm kostimi i shërbimeve sociale dhe familjare siç është propozuar në këtë koncept dokument?
	
	

	17.
	A mendoni se të hyrat vetanake të gjeneruara nga shërbimet sociale dhe familjare duhet të destinohen vetëm për shërbimet sociale dhe familiare siç është propozuar në këtë koncept dokument?
	
	

	18.
	A mendoni se kontraktimi i shërbimeve sociale në sektorin jo-qeveritar do të ngriste cilësinë e shërbimeve sociale dhe familjare, siç theksohet në këtë koncept dokument?
	
	

	19. 
	Sa e vlerësoni se objektivat e hartuara përputhen me/i përgjigjen problemeve të identifikuara në këtë koncept dokument? 
	
	

	20.
	Sipas mendimit tuaj, ndryshimet e propozuara në koncept dokument, a do të ndikojnë në rritjen e cilësisë së shërbimeve sociale dhe familjare?
	
	

	21. 
	Sa pajtoheni me propozimin që të vazhdohet me Opcionin e tretë të propozuar në këtë koncept-dokument (Hartimi i Projektligjit të Ri) krahas Opcionit të parë dhe të dytë? 
	
	

	22.
	
	
	

	23.
	
	
	

	24.
	
	
	

	25.

